
БАТЫС ҚАЗАҚСТАНДАҒЫ ҚИМА МӘДЕНИЕТІНІҢ ЖЕРЛЕУ ЕСКЕРТКІШТЕРІ: 

ЗЕРТТЕЛУ ТАРИХЫ ЖӘНЕ ҚЫСҚАША ҚОРЫТЫНДЫЛАР 

Р.С. Мусаева

Ә.Х. Марғұлан атындағы Археология институты, Қазақстан, Алматы. 

Автор-корреспондент 

E-mail: kargin_rr@mail.ru (Мусаева)

Аңдатпа. Мақалада Батыс Қазақстандағы қима мәдениеті жерлеу ескерткіштерінің зерттелу 

тарихы және зерттеудің қысқаша нәтижелері келтірілген. Негізгі зерттеулерді 1970 жылдардан 

кейін Орал археологиялық мектебінің негізін қалаушы Г.А. Кушаев және оның ізбасарлары – 

Б.Ф. Железчиков, В.А. Кригер және басқада зерттеушілер жүргізді. 1992 жылы Г.А. Кушаев қайтыс 

болғаннан кейін, қима мәдениетінің ескерткіштерін зерттеу тоқтатылды. Ұзақ үзілістен кейін бұл 

ескерткіштерді Батыс Қазақстан тарих және археология орталығының қызметкерлері қайта 

жалғастырды. 

Өкінішке орай, Батыс Қазақстанның қима мәдениетінің ескерткіштері ғылыми айналымға аз 

енгізілді, олардың көпшілігі қол жетімділігі қиын және ғылыми ортада кеңінен таралмаған 

басылымдарда жарияланды. Басым бөлігі далалық зерттеулер туралы есептер түрінде сақталған. 

Мақалада 113 жерлеу орындары туралы мәліметтер келтіріледі. Төрт жерлеу орындары дербес 

болып саналса, қалған 109-ы 30 қорымның 62 қорғанының құрамына енеді. Ұсынылған мәліметтер 

жақын орналасқан өңірлердің ескерткіштерімен ұқсастығын көрсетеді. Жұмыста зерттелетін 

аймақтың қима мәдениетінің барлық жерлеу орындары қамтылмағандығын атап өткен жөн. Елді 

мекендер аумағындағы жерлеу орындары, сондай-ақ жалпы статистикаға енгізуде деректері 

жеткіліксіз жерлеу орындары ұсынылмады. 

Түйін сөздер: Батыс Қазақстан, қима мәдениеті, зерттелу тарихы, жерлеу ескерткіштері. 

ПОГРЕБАЛЬНЫЕ ПАМЯТНИКИ СРУБНОЙ КУЛЬТУРЫ ЗАПАДНОГО КАЗАХСТАНА: 

ИСТОРИЯ ИЗУЧЕНИЯ И КРАТКИЕ ВЫВОДЫ 

Р.С. Мусаева

Институт археологии им. А.Х. Маргулана. Казахстан, Алматы. 

Корреспондирующий автор 

Аннотация. В статье приводятся история изучения и краткие результаты исследования 

погребальных памятников срубной культуры Западного Казахстана. Основные исследования были 

проведены после 1970-х гг. основателем Уральской археологической школы Г.А. Кушаевым и его 

последователями – Б.Ф. Железчиковым, В.А. Кригером и другими исследователями. После смерти 

Г.А. Кушаева в 1992 году изучение памятников срубной культуры прекращается. После долгого 

перерыва данные памятники были открыты и изучались сотрудниками Западно-Казахстанского 

центра истории и археологии. К сожалению, памятники срубной культуры Западного Казахстана  

введены в научный оборот частично, многие из которых опубликованы в труднодоступных и 

малоизвестных научному кругу изданиях, большая часть хранится в форме отчетов о полевых 

исследованиях. В работе приводятся сведения о 113 погребениях, четыре из которых являются 

одиночными, а 109 входят в состав 62 курганов из 30 могильника. Представленные сведения 

демонстрируют схожесть с памятниками близлежащих регионов. Необходимо оговорить, что в 

работе представлены не все захоронения срубной культуры исследуемого региона. Исключены 

погребения, совершенные на территории поселений, а также захоронения, данных о которых 

недостаточно для включения в общую статистику. 

Ключевые слова. Западный Казахстан, срубная культура, история изучения, погребальные 

памятники. 

FUNERARY MONUMENTS OF THE TIMBER-GRAVE CULTURE OF WESTERN 

KAZAKHSTAN: THE HISTORY OF STUDY AND BRIEF CONCLUSIONS 

Abstract. The article presents the history of the study of burial monuments of the timber-grave 

cultureof Western Kazakhstan and brief results of the study. The main research was carried out after 

the 1970s by the founder of the Ural archaeological school G.A. Kushaev and his followers – 

B.F. Zhelezchikov, V.A. Krieger and other researchers. After the death of G.A. Kushaev in 1992, the study 

of the monuments of log culture ceased. After a long break, these monuments were discovered and studied 

by the staff of the West Kazakhstan Center of History and Archeology. Unfortunately,the monuments 

of the timber-grave culture of Western Kazakhstan have been partially introduced into scientific 

circulation, many of which are published in hard-to-reach and little-known scientific publications, most of 

them are stored in the form of field research reports. The paper provides information about 113 burials, 

four of which are single, and 109 are part of 62 burial mounds from 30 burial grounds. The presented data 

shows their similarity with the monuments of nearby regions. It should be noted that not all burial sites of 

the cross-section culture of the studied region are represented in the paper. Burial sites on the territory of 

localities, as well as burial sites with insufficient data for inclusion in general statistics, were excluded. 

Key words. Western Kazakhstan, timber-grave culture, research history, burial monuments. 

Кіріспе. Б.з. д. II – I мыңжылдықтың басында Еуразияның шығысында, Оралдан бастап, 

батыста Днепрге дейін көптеген қима мәдениетінің ескерткіштерін қалдырған халық, Шығыста 

андронов тарихи-мәдени қауымдастығының тайпалары өмір сүрді. Осы қуатты мәдени 

құрылымдардың арасындағы транс шекаралық аймақ – Батыс Қазақстан аумағы болды. 

Қима мәдениетін алғаш рет ХХ ғасырдың басында В.А. Городцов ашқан. Осы мәдениетке сай 

жерлеу орындары В.А. Городцовтың айтуынша «бөренелерден жасалған» және хронологиялық 

шеңберде «шұңқырлы» мен «катакомбалық» жерлеуден кейін орналасқан (История <...> 2000: 154). 

Қима мәдениетінің тұрғындары жылжымалы мал шаруашылығымен, егіншілікпен және басқа 

да қосалқы кешенді шаруашылық қызмет түрлерімен айналысты. Қола дәуіріндегі басқа 

тайпалардың материалдық мәдениетінің ортақ фонында археологиялық қима мәдениетінің ерекше 

материалдық мәдениеті оңай оқшауланады. Бұл мәдениет жерлеу рәсімінде де, материалдық 

мәдениетте де бір іздендірумен, стандарттаумен сипатталады. 

Қолайлы экологиялық жағдайлар, алдыңғы және кейінгі кезеңдермен салыстырғанда жұмсақ 

климат бұл тайпаларға шығыс пен батыстағы көрші тайпалармен бәсекелеспей, кең аумақта өмір 

сүруге мүмкіндік берді. 

Өмір сүрудің бейбіт сипаты жерленгендерде қарудан болған жарақаттар мен өлім-жітім 

белгілерінің жоқтығымен көрінеді. Сонымен қатар, қару-жарақ санының азаюы және металл 

өңдеуге, егіншілікке, тігуге және басқа да қосалқы қызмет түрлеріне арналған құралдар сияқты 

экономикалық бағыттағы заттар санының артуы да дәлелдейді. 

Материалдар мен әдістер. Батыс Қазақстан аумағында қима мәдениеті жерлеу және 

қоныстану ескерткіштерінің материалдарынан белгілі (Ткачев, 2018). Қоныс ескерткіштерін автор 

бұрын қарастырған (Мұсаева, 2021), сондықтан бұл жұмыста жерлеу мәдениетінің ескерткіштері 

туралы қосымша мәліметтер ұсынылады (Мұсаева, 2020). 

Барлық ұсынылған ескерткіштер Батыс Қазақстан аумағындағы басқа археология 

ескерткіштерін зерттеу барысында зерттелді. Батыс Қазақстан қорымдарынан қорғандардың басты 

айырмашылығы қорғанның астында әртүрлі уақыт кезеңдері мен археологиялық мәдениеттердің 

жерлеу орындары жиі кездеседі. 

Батыс Қазақстан аумағындағы қима мәдениетінің жерлеу ескерткіштерін зерттеу 1925 және 

1927 жылдары Орал өңіріндегі П.С. Рыковтың еңбектерінен басталды (Железчиков 2009). 1925 

жылы П.С. Рыков «Кордон Деркөл» қорымын (1/1,3 қорған) және «Кордон Деркөл (Переметное)» 

қорымын (1/2 қорған) ашып, ішінара зерттеді. 

1949–1952 жылдары И.В. Синицын Сталинград экспедициясы шеңберінде Қараөзен мен 

Сарыөзен өзендерінің, Сорайдын мен Райым көлдерінің бойындағы жерлерде барлау жұмыстарын 

жүргізді. Атап айтқанда, Сорайдын мен Райым көлдерінің жанында бір-бір жеке қорғандарда, 

Сайхин станциясының қасында жеке қорымдағы (оңтүстік-батыс тобы, 1/1,2) қорғандарында 

зерттеу жұмыстарын жүргізді (Синицын, 1959: 142). 

Қима мәдениетінің жерлеу ескерткіштерін одан әрі зерттеуі тек 1974 жылы А.С. Пушкин 

атындағы Орал педагогикалық институтының археологиялық экспедициясының жетекшісі 

Г.А. Кушаев және оның оқушылары Б.Ф. Железчиков пен В.А. Кригердің басшылығымен қайта 

басталды. Археологиялық тәжірибеден өту үшін ұйымдастырылған студенттік экспедициялардың 

арқасында көптеген археология ескерткіштері зерттелді. Сондай-ақ, аймақтың ежелгі тарихын 

егжей-тегжейлі зерттеуге мүмкіндік берді. 

1974–1976 жылдары Айдархан суландыру жүйесінің құрылысы аймағында «Алебастрово I» 

және «Алебастрово II» қорымдары зерттелді. (Кушаев, 1993: 29). Екі жылдың ішінде тек қима 

мәдениетінің 17 жерлеу орнында археологиялық жұмыстар жүргізілді. 

1976 жылы Б.Ф. Железчиковтын жетекшілігімен «Рубежка» және «Новопавловка» 

қорымдарында алты жерлеу орындары ашылды (Железчиков, 1998: 50-52). 

1977 жылы Б.Ф. Железчиков және В.А. Кригер Орал облысының жаңа құрылыс аймақтарында, 

Санкыбай көлтабаның құрылысы және автомобиль жолдарын қалпына келтіру бағдарламасы 

аясында және Орал – Индер кенті арасындағы автомобиль жолдары мен Қара-Тоба – мемлекеттік 

жолының құрылысы аймағында қазба жұмыстарын жүргізді. Атап айтқанда, олар «Вишневая 

Балка» және «Лебедевка V» қорымдарында жалпы бес қорғандарда табылған қима мәдениетінің 

жерлеу орындарын зерттеді (Железчиков, 1998: 10-26, 30-32). 

«Лебедевка» қорымын зерттеу нәтижелері сармат мәдениетінің ескерткіштерінен бай және 

бірегей материалдар анықталып, далалық жұмыстар 1980 жылға дейін жалғасты. 

1978 жылы «Лебедевка» қорымындағы қазба жұмыстарына атақты археолог М.Г. Мошкова 

қатысады (Мошкова, Железчиков, Кригер 1978). 

1978–1980 жылдары қима мәденитінің «Лебедевка IV-VIII» қорымдарында он бір, 

«Мамбеталы I» қорымында төрт жерлеу орындарына қазба салынды (Мошкова, Железчиков, 

Кригер 1980). 

Сондай-ақ 1978–1979 жылдары Г.А. Кушаев және Г.К. Көкебаева жетекшілігімен Сырөзен 

өзеніндегі Мамай су торабының құрылысы аймағында «Мамай» қорымында жеті, «Қос оба» 

қорымында үш жерлеу орындары зерттелді (Кушаев, 1993). Бастапқы, Гаяз Абдувалиевич осы 

ескерткіштерді Полтавка мәдениетінің ескерткіштері деп тұжырымдаса, дегенмен мақала авторы 

олардың жерлеу рәсімі және табылған археологиялық материалдар қима мәдениетіне жатқызады. 

1980 жылы аталған зерттеушілер үшінші кезектегі Іскелі-Көл тұрақты суландыру жүйесінің 

құрылысы аймағында Рыбный Сакрыл өзенінің территориясында «Сакрыл I» және «Сакрыл III» 

қорымдарындағы екі жерлеу орындарын зерттеді (Кушаев, 1993: 30). 

1981 жылы Каспий теңізінің аумағында КСРО Ғылым Академиясының Еділ–Орал 

экспедициясының жетекшісі Л.Л. Галкин «Саракаманжостик» деп белгілеген жерде қима 

мәдениетінің жерлеу орнын табады (Галкин, 1998: 203-204). Жергілікті жердің картасы мен 

экспедицияның қозғалыс бағытын егжей-тегжейлі қарастырғаннан кейін мақала авторы осы мекен-

жай шамамен Сарқырама Жантық елді мекенінде орналасқан деп тұжырымдайды. 

1984 жылы Солянка өзеніндегі су қоймасының құрылысы аймағында Г.А. Кушаев «Солянка» 

және «Су қоймасы» қорымдарында тоғыз жерлеу орындарын зерттеді (Кушаев, 1993: 30). Сонымен 

қатар осы жылы кезекті апатты қазба жұмыстары аясында, Шежін-Дюрин сағалаларының солтүстік 

бөлігін суаруға арналған каналдар құрылысы аймағында, зерттеуші ғалым «Бубенцы II» 

қорымындағы алтыншы қорғанында қазба жұмыстарын жүргізіп атаулы жерлеу орнын тапты 

(Кушаев, 1993: 30). 

Г.А. Кушаев Орал өңіріндегі «Кресты» ескерткіштер кешеніндегі зерттеу жұмыстарын 1987 

жылдан 1992 жылы өмірден өткенге дейін тұрақты жүргізілді (Кушаев, 1993: 30-31; Сдыков, 1992). 

Аталған ескерткіш Орал өзенінің сол жағалауында, Барбастау өзенінің Жайық өзеніне құятын 

жайылмасында орналасқан. Бұл ескерткіш Жайық өзені арқылы өтетін көпір мен оған іргелес 

автомобиль жолдарының салынуы салдарынан қираған. Гаяз Абдувалиевич өзі бірнеше рет биліктің 

назарын осы ерекше ескерткішке аударуға тырысып, қима мәдениетінің он екі жерлеу орнын 

анықтады. 

Жоғарыда аталған ескерткішті зерттеумен қатар Г.А. Кушаев 1989 жылы «Факел» 

қорымындағы үш, ал 1990 жылы «Қоныс-сай» қорымындағы бір жерлеу ескерткіштерін зерттеді 

(Кушаев, 1993: 30). 

Арадағы ұзақ үзілістен кейін аталмыш мәдениеттің ескерткіштерін 2002 жылы А.А. Бисембаев 

«Есен-Амантау» қорымынан қима мәдениетінің тағы бір жерлеу орнын тапты (Бисембаев, 2002). 

Батыс Қазақстанның тарих және археология орталығының мамандарының күшімен 2006 

жылы «Утвинка» қорымындағы бес (Сдыков и т.б. 2006), «Достық» қорымындағы бір (Сдыков, 

2009), және сондай-ақ, 2014 жылы Мереке қорымындағы үш жерлеу ескерткіштері зерттелді 

(Сдыков және т.б. 2014). Аталмыш мекеменің мамандары, Я.А. Лукпанова және Д.В. Марыксин 

2016 жылы «Пойма» қорымындағы қима мәдениетінің бес жерлеу орындарын зерттеді (Лұқпанова, 

Марықсин 2017: 226). 

2014 жылы М.Д. Қалменов және А.Е. Бижанова Жайық қалашығын зерттеу барысында тұрғын 

үйдің қабырғасына жақын қима мәдениетінің жеке үйіндісіз жерлеу орнын анықтады (Қалменов, 

Бижанова 2015). 

Талқылау. Зерттелген ескерткіштердің басым бөлігі апатты қазба жұмыстары аясында 

зерттелді, қорымдар құрамындағы қорғандардың бір бөлігі шаруашылық қызмет барысында 

бүлінген, Орал қаласы мен жақын маңдағы елді мекендерді салу барысында зақымдалды немесе 

толығымен жойылды. Көптеген жерлеулер ерте темір ғасырының жерлеу орындарының құрылысы 

барысында бұзылған. Осыған байланысты ескерткіштерді теңдестіруде, олардың жалпы санын 

анықтауда және әрбір қорым мен қорғанды нөмірлеуде қиындықтар туындады. Мысалы, 

В.В. Отрощенконың мәліметтері бойынша (Отрощенко, 2002, прил.1) Батыс Қазақстан аумағында 

36 қима мәдениеті қорғаны бар; «Қима мәдениеті ескерткіштері» жинағында 12 қорымдарға 

жататын жерлеу орындары сипатталған (Памятники <...> 1993: 99-100). В.В. Ткачев өз мақаласында 

33 қорымның және бір жеке жерлеудің атауын келтіреді (Ткачев, 2018: 26). 

Зерттеу нәтижелері. Мақала авторы архив деректері мен жарияланымдарын талдау, сондай-

ақ әртүрлі сипаттағы жұмыстарды салыстыру негізінде, Батыс Қазақстан аумағында қима 

мәдениетінің 114 жерлеу орындарын анықтады, олардың төртеуі жеке қорған болса, 110-ы 31 

қорымның 63 қорғанының құрамына кіреді. 

31 жерлеу орындарының басқа археологиялық мәдениеттерінің жерлеу орындарын салып 

бұзылғанын немесе тонаудың іздері бар екенін атап өткен жөн. Сондықтан осындай ескерткіштер 

жалпы санға санап алғанымен статистикалық өңдеуде қарастырылмаған. 

Батыс Қазақстанда қима мәдениетінің жерлеу орындарын зерттеу барысында зерттеушілер 

ағаш жабындары мен ағаш кесінділерінің болуы, сондай-ақ күйдірілген ағаш қалдықтары сияқты 

құрылымдық ерекшеліктерді тіркеді. 

Жерленген адамдардың жынысы мен жасы тек 44 жағдайда ғана анықталды, оның ішінде 

балалар мен жасөспірімдерді есептемегенде, 9 адам (Кушаев, Железчиков, 1974; Железчиков, 

Кригер, 1977; Кушаев, Көкебаева, 1978; 1980; Кушаев, 1983; Синицын, 1951; Памятники <...> 1993; 

Қалменов, Бижанова, 2015; Железчиков, Кригер, 1976; 1979; Мошкова және т.б., 1978; 1980; 

Железчиков, 2009: 191). 

Қабір шұңқырларының мөлшері үш топқа бөлінді: кішігірім жерлеу орындары – балалар 

немесе жасөспірімдерге арналған болса, орта және үлкен көлемді жерлеу орындарына ересек 

адамдар жерленген. 

Қабір шұңқырлары мен жерленген адамдардың бағдары әртүрлі бағыттарда тіркелген: 

солтүстік-шығыс-оңтүстік-батысқа, солтүстік-оңтүстікке, оңтүстік-шығыс-солтүстік-батысқа; 

солтүстік-шығысқа, солтүстікке, батысқа, солтүстік-батысқа қаратып жерленген. Қабірлердің 

пішіндері де әртүрлі: тікбұрышты және төртбұрышты, әр түрлі нұсқалары бар, дөңгелек бұрыштары 

бар, сопақша және дөңгелек тәрізді анықталған. 

Жерлеу рәсімі кремация және әр түрлі нұсқалардағы ингумацияда анықталған. Мысалы, 

жерленген адамадар сол және оң қырымен немесе шалқасынан жатқызылады. Кремация 

калдықтары екі жағдайда адамның жатқан орнын көрсетіп жайылған, ал сегіз жағдайда қабір 

шұнқырына шашырап қалды. Он бес жағдайда қаңқаның бастапқы орнын анықтау мүмкін 

болмады. Жалпы статистикада жерленгендердің қай қырымен жатқызылғандықтары 

көрсетілмейді, өйткені бұл көрсеткіш қабірлердің көлеміне тікелей байланысты (Иванов, 1992). 

Жұптық жерлеу бір рет тіркелді, ал қос жерлеу төрт жағдайда табылды (Рафикова, 2008). 

Жерленгендердің қолдарының орналасуы тек отыз тоғыз жерлеген адамдарға ғана анықтау 

мүмкін болды. Көбінесе қолдары бет алдында орналасады, дененің бойында және кеудеде немесе 

басқа нұсқалар сирек кездеседі. 

Жиырма бес жерлеу орындарында жерлеу салтының қосымша элементтері тіркелді. Мысалы, 

жерлеу рәсімінде охраның, көмірдің, күл мен бордың, қаңқаның астында органикалық қоқыстың 

іздері табылды. 

Батыс Қазақстанның қима мәдениетінің жерлеу ескерткіштеріндегі тек жетпіс жеті қабір 

шұңқырынан іліспе құралдары табылды, ал қырық қабір мүліксіз деп анықтады. Алпыс төрт қабір 

шұңқырынан қыш ыдыстар табылса, оның ішінде елу екі жағдайда мүлік ретінде тек ыдыстар ғана 

салынған. 

Жиырма бес жерлеу орнында металдан, тастан, сүйектен және ағаштан жасалған түрлі заттар 

көмілген. Олардың ішінде тек он екі жерлеу орнында бұл заттар бір немесе екі керамикалық 

ыдыспен бірге табылған. Жерлеу жабдықтарының барлық заттары келесі санаттарға бөлінді: еңбек 

құралдары, қару-жарақ, зергерлік бұйымдар, билік инсигниялары, салттық заттар, металлдан 

жасалған еңбек құралдарды құю қалыптар. 

Жерлеу ескерткіштерінің хронологиясын бөлектеу үшін келесі белгілер бөліктелген: 

қорғанның кеңістіктегі қабір шұңқырларының орналасуы, қабір шұңқырларының мөлшері, пішіні 

мен бағыты, орналасуы, жерленген адамның бағыты және орналастырғандығы, жерлеу рәсімінің 

қосымша элементтерінің табылғаны, ілеспе құралдардың табылғандығы және олардың жалпы 

сипаттамасы. 

Батыс Қазақстанның қима мәдениетінің жерлеу ескерткіштерінің арасында бірінші кезеңнің 

ескерткіштері 42 жағдайда сенімді түрде тіркелді; екінші кезеңнің ескерткіштері – 40 жағдайда, 

қалғандары бастапқы түрінде сақталмаған (қабір шұңқырлары қирады, жерленген адамның 

сүйектері бастапқы түрде сақталмаған, айқындайтын іліспе құралдары табылған жоқ). 

Батыс Қазақстан аумағындағы қима мәдениетінің ерте кезеңінің ескерткіштеріне мынадай 

белгілер тән болды: қорған кеңістігінде бір қабір шұңқырының болуы және оның орталық 

бөлігіндегі орналасуы; қабір шұңқырының ірі мөлшері (1,5*1,0 м-ден астам), қабіршұңқырының 

тікбұрышты немесе төртбұрышты нысандарда жасалуы; бөренелерден жасалған төсеніштерді және 

қабір шұңқырының бетінде немесе қорған үйіндісінің астында құрбандық жерлерінанықталуы; 

жерленген адамды солтүстік немесе солтүстік-шығыс бағдарындағы және сәл бүгіліп 

жатқызылғаны;оттың әсер ету іздерінің, бормен немесе охрамен себілуінің болуы; іліспе 

құралдарының түрлі түрлеріменекі немесе одан да көп кіш ыдыстарының табылуы. 

Дамыған кезеңнің бөлінген ескерткіштеріне осындай белгілер тән болды: дөңгелек тәртіпте 

орналасқан немесе оңтүстік-батыс секторында шоғырланған екі немесе одан да көп шұңқырлардың 

орналасуы; орталық бөлігінде аса құрметке ие болған адамның жерленуі; балалар қабірлерінің 

санын көбейтуі; қабір шұңқырының қарапайым құрылысы; қабір шұңқырларының шағын 

өлшемдері; жерленген адамның солтүстік, солтүстік-шығыс, шығыс немесе солтүстік-батыс 

бағдарындағы және қатты бүгіліп жатқызылғаны; құрбандық жерлерінің табылмауы; іліспе 

құралдарынан тек бір қыш ыдысының табылуы немесе олардың жоқтығы. 

Осылайша, Батыс Қазақстанның қима мәдениетінің жерлеу ескерткіштерінің негізгі белгілері: 

1. Қабір үстіндегі үйінділер көбінесе диаметрі 10 м–ден асатын қорғандарда жиі кездеседі.

Қабір шұңқырының пішіні тікбұрышты, өлшемдері 1,2-1, 85х0,5-1,6 м. Қабір шұңқырының бағыты 

көп жағдайда солтүстік–шығыс-оңтүстік – батыс, жерленгендердің бағыттары солтүстік-шығыс 

немесе солтүстік болып табылады. 

2. Жерлеу салтының қосымша элементтері және ағаш кесінділеріменқабір үстін жабатын

конструкциялар сирек кездеседі. 

3. Жерлеу салты көбінесе ингумация рәсімі бойынша сол жақ бүйіріне қырымен жатқызу

жағдайында тіркелді, қол буындары бет алдында орналастырылады. 

4. Жерлеу орындарына көбінесе қыш ыдыстар салынған, олар жерленген адамның «бас

жағына» қойылған. 

Әрине, жерлеу салтының қосымша элементтері бар жерлеу орындары, әр түрлі іліспе 

құралдары заттарының кешені және іліспе құралдарсыз жерлеу орындары егжей-тегжейлі 

зерттелену қажет. Келтірілген деректер қима мәдениетінің ескерткіштерінің ортақ тұрақты мәдени-

тарихи белгілерін көрсетеді (Епимахов, 2018). Алайда, әр ескерткіштің хронологиялық жағдайын 

анықтау үшін зерттеушілер бұрын белгілеген қоныстану ескерткіштер материалдары мен жаңа 

деректерге салыстырмалы корреляция қажет (Качалова, 1985; Лопатин, 2002; Малов, 2012). 

Қорытынды. Тұжырымдай келе, келесі негізгі ойлар атап өтіледі: 

1. Батыс Қазақстан аумағында қима мәдениетінің жерлеу ескерткіштерін зерттеу ешбір

зерттеушілердің бірінші кезектегі міндеті болып табылмады, көптеген ескерткіштер басқа 

археологиялық мәдениеттерінің ескерткіштерімен бірге зерттелінді; 

2. Батыс Қазақстанның қима мәдениетінің ескерткіштері ғылыми айналымға аз енгізілгенін

атап өткен жөн. Алайда, ол еңбектердің нәтижелері ғылыми шеңберге қол жетімсіз және кеңінен 

таралмаған басылымдарда жариялануына байланысты, мәдени-хронологиялық анықтама 

мәселелерінде дәлелдеу аспектісі ретінде ол еңбектерді басқа ғылымдарға қолдану қиындық 

тудырады; 

3. Батыс Қазақстан жерін мекендеген қима мәдениетінің тұрғындарының жерлеу рәсімдерінде

теңдік және біріздендіру тән болғанын атап отырып, бұндай жерлеу рәсімінің белгілері шекаралас 

аймақтардағы қима мәдениетінің ескерткіштерімен ұқсастығын көрсетеді. 

Алғыс. Мақала БНК № OR11465466 «Ұлы Дала этномәдени зерттеулер контексінде» атты ҚР 

ҒЖБМ ҒК гранттық қаржыландыру жобасы бойынша орындалды.  

